
Xəyalımın Gözəli 

Alım dərdin xəyalımın gözəli 
Bu dünyada nə sən güldün nə də mən 
Hər ikimiz lal baxışın əsiri 
Azad aşiq nə sən oldun nə də mən 

Açdıq kitablara eşqin sözünü 
Züleyxa qəlbini Yusif gözünü 
Axtarsan ay canım sözün düzünü 
Sevinc ilə nə sən doldun nə də mən 

Qorxa - qorxa yola çıxdıq ay aman 
Vüsalına daha yoxdur heç güman 
Bir söz deyim a dilbərim sən inan 
Ürəyini nə sən böldün nə də mən 


